
Theater in 5 Akten  
nach dem gleichnamigen Globi-Buch 

Texte/Songs: Jörg Bernhard 
mit freundlicher Genehmigung des Globi-Verlag, Zürich 

 
1. Bild: Bei Professor Federkiel 
2. Bild: Im Dschungel 
3. Bild: Antanarivo 

4. Bild: Im Dschungel II 
5. Bild: Antanarivo 

 
ROLLEN BILD  SCHAUSPIELER 
01  Globi Teil 1 1/2/3   
02  Globi Teil 2 4/5   
03  Professor Federkiel 1-5   
04  Helene Kleepers 2/3   
05  Mimi 2/3/4/5   
06  Shanti 2/3/4/5   
07  Ron Pfyffer 3/5   
08  Malaika Pfyffer 3/5   
09  Mwahana Ezekwili 3/5   
10  Ngozi 3/5   
11  Sifa 3/5   
12  Mabongo (Maki) 2/3/4   
13  Kali (Maki) 2/3/4   
14  Aja (Maki) 2/3/4   
15  Ha (Maki) 2/3/4   
16  Naani (Chamäleon) 4   
17  Noomi (Chamäleon) 4   
18  Kimana (Madag.-Vogel) 4   
19  Indianer-Frau 5  (Doppelrolle mit 04 Kleepers) 

20  Mexikanerin 5  (Doppelrolle mit 01 Globi) 
21  Chinesin 5  (Doppelrolle mit 16 Naani) 
22  Professor Finsterlich 5  (Doppelrolle mit 17 Noomi) 
23  Mafiosi 5  (Doppelrolle mit 15 Ha) 

Charaktere der Darsteller 
01  Globi charmant, einsatzfreudig, manchmal etwas unbeholfen, meint es 

zwar immer gut mit anderen Menschen aber auch seine Geduld 
kennt Grenzen, ist immer interessiert an Menschen und Dingen 

03  Professor Federkiel begeisterter Vogelkundler, ein ziemlich umständlicher, 
komplizierter aber liebenswerter Mensch;  

04  Helene Kleepers Pilotin, Abenteurerin, die mit dem Urwald vertraut ist 
05  Mimi quirliges Mädchen mit eigenem Kopf, lässt sich nicht so leicht ins 

Bockshorn jagen 
06  Shanti Schwester von Mimi, quirliges Mädchen mit eigenem Kopf, lässt 

sich nicht so leicht ins Bockshorn jagen 
07  Ron Pfyffer Hotelier in Antanarivo, Vater von Mimi und Shanti, aus der 

Schweiz eingewandert 
08  Malaika Pfyffer Hotelière in Antanarivo, Mutter von Mimi und Shanti, aus der 

Schweiz eingewandert 
09  Mwahana Ezekwili hat einen Stand mit Lebensmitteln in Antanarivo, ist nicht auf den 

Mund gefallen und sehr verkaufstüchtig 
10  Ngozi hat einen Stand mit Reise-Ausrüstung, ist nicht auf den Mund 

gefallen und sehr verkaufstüchtig 
11  Sifa Gehilfin von Ngozi 
12  Mabongo  Maki, Anführer der Maki-Bande, clever, frech 
13  Kali Maki, ist flink und frech 
14  Aja  Maki, schwer von Begriff 
15  Ha  Maki, verfressen, lässt sich nie zweimal bitten 
16  Naani (Chamäleon) Chamäleon, sehr langsam im Denken und Handeln 
17  Noomi (Chamäleon) Chamäleon, sehr langsam im Denken und Handeln 
18  Kimana Madagaskar-Riesenvogel, keck 
19  Indianer-Frau Riesenvogel-Jäger 
20  Mexikanerin Riesenvogel-Jäger 
21  Chinesin Riesenvogel-Jäger 
22  Professor Finsterlich Riesenvogel-Jäger 
23  Mafiosi Riesenvogel-Jäger 

1. BILD Bei Professor Federkiel                    
PERSONEN Globi 1  Prof. Federkiel  
  
  
SZENE 1 (Federkiel von rechts mit Schachbrett und Figuren, stellt es auf) 
  
FEDERKIEL Soli, alles parat.  

(zum Publikum) 
Ich erwarte nämlich hütt Abig en Gascht, zum Schach spiele. Eine wo’s guet 
chan. Aber ich chan’s au guet. Wüssed ihr wer?  
(warten) 
Dä Globi! Ganz genau! 

  
 (Hausglocke) 
  
FEDERKIEL Das mues er sii! Nur es Momentli! 

(rechts ab, kommt darauf mit Globi zurück; Globi winkt dem Publikum) 
GLOBI  Hoi zäme! 
FEDERKIEL Bis herzlich willkomme zu üsem wüchentliche Schachspiel, Globi. 
GLOBI  Danke, ich werde mich zämeneh, dass ich hütt nöd scho wieder verlüüre. 
FEDERKIEL Nimm doch bitte Platz. Du fangsch a. 

(Globi hat die weissen Figuren) 
GLOBI (studiert, macht den ersten Zug; während der Dialoge spielen sie weiter) 

Händ Sie scho bald wieder e Forschigsreis plant, Professor? 
FEDERKIEL Eigentlich im Moment nöd. Ich ha no so vill Material vo vergangene Reise. 

Und denn will ich s’Verhalte vo üsne iheimische Zugvögel under d’Lupe neh. 
GLOBI Aha, interessant. Also dä Storch oder d‘Schwalbe. 
FEDERKIEL Ganz genau, also alli Vögel, wo im Winter in Süde flüüged. 
  
 (Hausglocke) 
  
GLOBI Oha, erwarted Sie öppe no meh Bsuech? 
FEDERKIEL Neinei, ich wüssti nöd, wer das sii chönnt… 

(geht rechts ab und kommt zurück mit einem Paket) 
GLOBI Hoho! Händ Sie Geburtstag? 
FEDERKIEL (liest auf dem Paket, beginnt es zu öffnen) 

Das nimmt mi jetzt scho no Wunder. „Zerbrechlich“ stoht druff. Und es chunnt 
us Madagaskar. 

GLOBI Ui, us Madagaskar? 
FEDERKIEL (es kommt ein riesiges Ei zum Vorschein, beide betrachten es eingehend) 

Oooh! Es Dinornis-Ei, das isch jo ganz usserordentlich wunderbar! 
GLOBI Chönd Sie mir do drüber nochli meh verzelle? 
FEDERKIEL Ich bringe nur schnell s’Ei hindere in Sicherheit und denn hol ich es Lexikon. 

(geht mit Ei und Schachtel rechts ab, kommt zurück mit einem Lexikon) 
GLOBI Alles was ich weiss isch, dass en Dinornis en Vogel isch. 
FEDERKIEL (sie setzen sich wieder, Federkiel blättert im Lexikon) 

Und was für eine! Es isch en Riesestrauss, und er isch scho vor villne hundert 
Jahr usg’storbe. Me hätt em au Elefantevogel gseit. 

GLOBI Gälled Sie, dä Vogel hätt nöd chöne flüüge. 
FEDERKIEL Genau. Das isch en Laufvogel gsii. So ähnlich wie üsi hüttige Strauss. 
GLOBI Und jetzt hätt me in Madagaskar sones Dinornis-Ei gfunde, und Sie sölleds 

undersueche. 
FEDERKIEL Do freu ich mich ganz bsunders druff. Will ich ebe no nie sones Ei i dä Finger 

ghaa han. Me chan mit some Ei ganz vill über dä Vogel usefinde, au wenn er 
scho längschtens usg’storbe isch. 

 (es scheppert von hinten) 
  
FEDERKIEL (schaut ganz erschrocken) 

Ui, was isch jetzt das gsii? Doch nöd öppe… 
(eilt rechts hinaus) 

GLOBI (steht auf) 
Also hoffentlich nöd… 

FEDERKIEL (von rechts mit einem zerbrochenen Eischalen-Stück; ev. Schleim der 
herunterläuft) 
Es isch abeg’heit! S’Dinornis-Ei! Kaputt! Oh, wieso han i’s nöd besser 
versorget! 

GLOBI Aber… Professor Federkiel, lueged Sie doch mol! Das Ei isch jo frisch! Das 
isch gar nöd vome usg’storbene Vogel! 

FEDERKIEL Jo… tatsächlich! Ich Esel! Vor luuter Panik han ich das gar nöd g’merkt. 
(beginnt herumzulaufen, studiert) 
Jo aber… jo aber... denn bedüütet das jo… dass dä Dinornis gar nöd 
usgstorbe isch! Er läbt, denn suscht wäri es frisches Ei gar nöd möglich. 

GLOBI Villicht isch es drum no guet gsii, dass es abegheit und verbroche isch. 
FEDERKIEL Du seisch es, Globi, du seisch es. Jäää… ich mues sofort uf Madagaskar 

flüüge. Det hätt dä Riesestrauss g’läbt… oder besser: er läbt immer no det! 
GLOBI Jo im Ernscht jetzt? 
FEDERKIEL Und wie! Ernschter isch es mir no gar nie gsii! Und du chunnsch mit, Globi! 

Ich bruuche unbedingt en Assistent uf dere Reis! 
GLOBI Was? Ich? Uf Madagaskar? 
FEDERKIEL Und ob! Ich bueche jetzt grad en Fluug. Los los! Mir treffed üs uf em Flughafe, 

so schnell wie möglich! 
  
 VORHANG – UMBAU  

(Globi vor dem geschlossenen Vorhang) 
  
GLOBI Madagaskar! Wer vo eu hätt denn das scho mol g’hört?  

(Pause) 
Dä Name tönt jo scho kompliziert. Das Land ghört zu Afrika, aber es isch en 
Insle im Ozean. E grossi Insle. Do hetti d’Schwiiz öppe 10x drin Platz. Und es 
git en Huuffe Tier, wo’s bi üs nöd git. Farbigi Chamäleon und Vögel, Makis… 
und ebe villicht sogar sonen Madagaskar-Riesevogel. Ich hoffe, dä Professor 
Federkiel und ich, mir gsehnd villi Tier. Aber zerscht müemer ganz lang im 
Flugzüüg sitze – und sogar in Südafrika no umstiege… ach so jo, ich mues jo 
pressiere! Wegem Flüüger! Also denn, bis später; mir gsehnd üs in Madagas-
kar! 

 (Globi ab durch Vorhang) 

2. BILD Im Dschungel                    
PERSONEN Globi 1  Mabongo  
 Prof. Federkiel  Kali  
 Helene Kleepers  Aja  
 Mimi  Ha  
 Shanti    
  
 (Globi und Federkiel befreien sich gerade vom Fallschirm (z.B. Schwungtuch); 

Federkiel hat seine Tasche aus dem Flugzeug gerettet (Kompass, Foto-
apparat, Tee-Thermoskrug mit Becher, Notizheft, Schreibzeug) 

  
FEDERKIEL Uaa… ah, Globi, du bisch au do! Gott sei Dank! 
GLOBI D’Landig isch aber nöd grad weich gsii. Trotz em Fallschirm. 
FEDERKIEL Aber mir händ Glück ghaa… 
GLOBI (zum Publikum) 

Händ ihr ghört, wie’s kracht hätt? Mir händ doch müese umstiige in Südafrika 
ines anders Flugzüüg. Das isch sone chliini Propellermaschine gsii. Und denn 
hätt’s es Gwitter geh, so öppis han ich no gar nie erlebt. Mir sind scho über 
Madagaskar gsii, churz vor’em Ziel! 

FEDERKIEL Und denn isch die Chlapperchischte ab’gstürzt! 
(zeigt es mit den Händen vor) 
Übrigens: Häsch du üsi Pilotin irgendwo gseh? 

GLOBI (schaut sich um) 
Nei. 

KLEEPERS (von links; ziemlich mitgenommen und verdreckt) 
Hallohallo! Ich bi’s! 

GLOBI Frau Kleepers, zum Glück! Aber wie gsehnd denn Sie us? 
KLEEPERS Zerscht bin i ime Baum hänge bliebe und denn in Dreck abeg’heit. Isch aber 

wenigschtens weich gsii. 
FEDERKIEL Frau Kleepers, händ Sie die zwei Meitli gseh, wo au no im Flugzüüg gsii sind? 
KLEEPERS Leider nöd, ich ha mi ebe erscht jetzt chöne befreie. 
GLOBI Mimi und Shanti händs glaub g’heisse. Mir müend sie sueche! Villicht 

hängeds au ime Baum und chönd sich nöd befreie. 
KLEEPERS Wiit wäg chönds eigentlich nöd sii. Mir sind jo alli mitenand abg’sprunge. 
GLOBI Also los! 

(die drei gehen links ab) 
  
 (von rechts 4 Makis mit Mimi (mit Rucksack: Ersatz-Shirt, Stofftier, leere Zeltli-

Dose, Haarbürste, Käppi) und Shanti; die Mädchen sind verwirrt, die Makis 
schubsen sie herum, nehmen Rucksack und werfen ihn sich zu) 

  
KALI Oioioi… was sind denn ihr für zwei? Lueg Mabongo! 

(schubst die beiden zusammen mit Aja, lacht) 
MIMI Jetzt lönd üs in Rueh! 
SHANTI Mir sind doch kei Spielzüügpuppe! 
MABONGO Halt! Höred uf, Kali und Aja!  
AJA Houu! Es isch ebe grad echli luschtig worde. 
MABONGO Mir wänd ebe wüsse, wieso dass ihr zwei do vom Himmel abegheit sind, 

zmittst i üsen Dschungel. 
AJA Bumms! 
HA Und üs händ er bim Mampfe g’stört… 
MIMI Ihr sind Makis, oder? 
MABONGO Korrekt.  

SHANTI Denn chömmer jo beruhigt sii, ihr fressed Pflanze und Frücht. 
KALI Und kei Meitli, wo vom Himmel abe gheied, iiihh pfui! 
MABONGO Mabongo isch min Name und ich bi dä Chef vo dere tolle Truppe do! Kali, Aja 

und Ha. 
(deutet auf die anderen) 

MIMI Ich bi d’Mimi und das isch mini Schwöschter, d’Shanti. 
MABONGO Also, ihr Schwöschtere, und wieso sind ihr jetzt also vom Himmel abeg’heit? 
MIMI Mir sind tänk mit em Flugzüüg abg’stürzt, und do hämmer mit em Fallschirm 

müese abspringe. 
AJA Bumms! Und ich ha scho tänkt, dass ihr chönd flüüge. 
MIMI Nei, ziemlich Bumms! 
SHANTI Und mit üs sind no drüü anderi im Flugzüüg gsii, und die sueche mer jetzt. 
KALI Tsha, tsha… das isch jetzt aber blöd, denn mir händ eu g’funde. 
HA Was mir finded, ghört üs! Verstönd ihr? 

(alle Makis lachen) 
HA Und mir wänd jetzt spiele mit eu! 
AJA Jojojo! Ihr chämed nöd so schnell weg vo do! 
KALI Aber mir fressed eu scho nöd! 

(alle Makis lachen wieder) 
MABONGO Nur wemmer ganz ganz fescht Hunger händ…. 

(sie lachen erneut) 
FEDERKIEL (mit Globi und Kleepers von links) 

Ah lueg, do sind jo die Meitli! 
  
 SONG 1: D‘Makis sind los! 
 (am Ende des Songs die Makis rechts ab) 
 1.  

Madagaskar isch, üses Revier. 
Mir sind jo so schlau, und mir sind vier. 
Mabongo, isch dä Chef, Kali do, Aja, Ha! 
2.  
Ime Urwald isch, immer was los! 
Mir sind wild und au, mängmol chopflos. 
Mabongo, isch dä Chef, Kali do, Aja, Ha! 
R 
Jambala-Ba-Bam-Ba-Bam-Ba 
Jambala-Ba-Bum-Ba-Bum-Ba 
Jambala-Ba-Bim-Ba-Bim-Ba 
Jambala-Ba, Makis sind los! 
Zwischenteil  
3.  
S’Lied isch bald verbii, und es wird Ziit, 
dass mir säged tschau, das wär no gschiid. 
Mabongo, isch dä Chef, Kali do, Aja, Ha! 
R 
Jambala-Ba-Bam-Ba-Bam-Ba 
Jambala-Ba-Bum-Ba-Bum-Ba 
Jambala-Ba-Bim-Ba-Bim-Ba 
Jambala-Ba, Makis sind los! 

  
GLOBI Oho… was isch denn das gsii? 
SHANTI Makis. Die händ üs doch glatt g’fange g’noh! 

 


